












DELEGACIÓN TERRITORIAL 
DE LUGO
Xefatura Territorial da Consellería
do Medio Rural

Ronda da Muralla, 70
LUGODELEGACIÓN TERRITORIAL 

DE LUGO
Xefatura Territorial da Consellería
do Medio Rural

Juan Carlos López Seijas, secretario en funcións do  Xurado Provincial de Montes Veciñais en Man

Común de Lugo,                                  

CERTIFICO:

Que  na  sesión  celebrada  polo  xurado  provincial  o  día  14  de  xuño  de  2018,  figura  

o seguinte acordo: 

Monte REGO DE PAREDES, CHIMENEA, REGO DE VITORNA E OS MADORROS E
DO QUINTO (expediente 37/79), pertencente aos veciños da parroquia de AZÚMARA,
do concello de CASTRO DE REI, clasificado polo Xurado con data 14 de decembro de
1981. Como consecuencia da entrada en vigor da Lei 7/2012 de montes de Galicia, e
coa finalidade de levar a cabo o establecido na Disposición transitoria décimo terceira,
con respecto á revisión de esbozos de montes veciñais en man común, o Xurado, na
reunión celebrada o 17 de setembro de 2012, acordou solicitar do Servizo de Montes a
realización  de propostas  de revisión  e  elaboración  de  cartografías  actualizadas  dos
montes veciñais da provincia susceptibles de tal adecuación. Con data 11 de maio de
2018, o Servizo de Montes, elabora unha proposta de novo esbozo para o monte ao
constatar  un  solapamento  con  zonas  de  concentración  parcelaria,  adaptándoo  á
planimetría  do  proceso  de  concentración,  estimando  a  inexistencia  de  variación
substancial  da superficie  do monte.  Tendo en conta o anterior,  o monte REGO DE
PAREDES,  CHIMENEA,  REGO DE VITORNA E OS MADORROS E DO QUINTO,
queda  cunha  superficie  de  85,1  hectáreas,  de  conformidade  coa  nova  cartografía.
Examinada a devandita  proposta,  o  Xurado,  por  unanimidade,  ACORDA aceptala  e
proceder á oportuna incorporación do esbozo ao expediente, e constancia a nivel do
Rexistro de Montes Veciñais en Man Común, de conformidade co dito.

Para que conste, expido este certificado co visto e prace da xefa territorial da Consellería do Medio

Rural, presidenta do xurado. 

https://sede.xunta.gal/cve?idcve=oAlu2Y0GH1




DELEGACIÓN TERRITORIAL 
DE LUGO
Xefatura Territorial da Consellería
do Medio Rural

Ronda da Muralla, 70
LUGODELEGACIÓN TERRITORIAL 

DE LUGO
Xefatura Territorial da Consellería
do Medio Rural

Lucía Belver Quiroga, secretaria do Xurado Provincial de Montes Veciñais en Man Común de Lugo,

CERTIFICO:

Que  na  sesión  celebrada  polo  xurado  provincial  o  día  8  de  novembro  de 2018,  figura  

o seguinte acordo: 

Monte  DE  ARRIBA  E  DE  ABAIXO  (expedientes  36/79  e  1/2013),  pertencente  aos

veciños da parroquia de GOBERNO, e monte REGO DE PAREDES, CHIMENEA, REGO

DE VITORNA E OS MADORROS E DO QUINTO (expediente 37/79), pertencente aos

veciños da parroquia de AZÚMARA, ambos no termo municipal de CASTRO DE REI. O

día 24 de maio de 2018, ten rexistro de entrada escrito de Daniel Pollán Cabana, como

presidente da comunidade de Goberno,  achegando un acordo de deslindamento de

avinza practicado entre estas comunidades, en canto ás liñas divisorias que separan os

dous montes, aprobado mediante acto conciliatorio celebrado o 16 de marzo de 2018,

perante o Xulgado de Paz de Castro de Rei;  xuntan acta do deslindamento,  planos

topográficos, acta de conciliación levantada no Xulgado e certificacións de aprobación

por parte das comunidades implicadas. Dado traslado do devandito deslindamento ao

Servizo de Montes, o 6 de xullo de 2018 emite un informe (núm. 49/18) no que se

especifican  as  modificacións  de  superficie  que se  producen como consecuencia  da

avinza. O monte DE ARRIBA E DE ABAIXO queda cunha superficie de 56,7 hectáreas, e

o monte REGO DE PAREDES, CHIMENEA, REGO DE VITORNA E OS MADORROS E

DO  QUINTO,  cunha  superficie  de  85,1  hectáreas.  Examinada  a  documentación

presentada, o Xurado, por unanimidade, ACORDA aprobar o deslindamento por avinza

practicado, e proceder ás oportunas modificacións nos expedientes respectivos.

Para que conste, expido este certificado co visto e prace da xefa territorial da Consellería do Medio

Rural, presidenta do xurado. 

https://sede.xunta.gal/cve?idcve=hfnvK6WZD0



